
Аннотация 

Стоматологияда фойдаланиладиган материаллар таркиби физик-механик, 

кимёвий ва технологик кўрсаткичларни ўз ичига олади. Физик кўрсаткичларга: 

эриш ва қайнаш ҳарорати, чизиқли кучланиш, иссиқлик ўтказиш, чизиқли ва 

ҳажмни кенгайтиришнинг термик коэффиценти, оптик константалар, ранг, 

қалинлик фазали ўзгаришлар ва ҳоказо, механик таркибга- мустаҳкамлик, 

қаттиқлик, эгилувчанлик, чўзилувчанлик, оқувчанлик, мўрлик. Мустахкамлик - 

бу материалнинг ташқи куч таьсирида бузилмасдан қаршилик кўрсатиш 

қобилияти. Солиштирма мустахкамлик - бу қалинликка мустаҳкамлик 

чегарасининг муносабати. Қаттиқлик - унга бошқа қаттиқ тананинг киришида 

пластик деформацияга тана ҳусусиятининг қарши туриши билан 

характерланади. Эгилувчанлик ёки эластиклик - бу ташқи куч таьсирида унинг 

шаклини ўзгартиргандан кейин ўз шаклини тиклаш қобилиятидир. Ёпишқоқлик 

бу тез ўсувчи катта ташқи кучларга материалнинг қаршилик кўрсатиш қобиляти. 

Чўзилувчанлик - бу материалнинг ташқи таьсир остида берилган шаклини 

бузмасдан қабул қилиш ва уларнинг қайта эгилувчанлигидан тўхтаганидан 

кейин асл ҳолатини сақлаб қолиш хусусияти. Оқувчанлик – бу материалнинг 

шаклини тўлдириш қобиляти ҳисобланади. 

Калит сузлар. Эгилувчанлик, қаттиқлик, мустаҳкамлик, деформация, куч, 

босим, чўзилувчанлик, ёпишқоқлик, емирилиш, протез. 

 

Кириш. Турли-туман конструкцияларда тиш протезларини ясаш ва 

аппаратларни қўллашда, материаллар характери, ҳусусияти ва фойдаланишнинг 

ўзига хослигига тўғридан тўғри боғлиқ бўлади. Ҳоҳлаган конструкцияда тиш 

протезини тайёрлаш учун шартли равишда икки гуруҳга бўлиш мумкин бўлган 

материаллар қўлланилади: асосий ва ёрдамчи. Асосий ёки конструкцион 

материаллар -бу материаллардан бевосита тиш ва жағ протезлари, аппаратлар 

тайёрланади. (металл қотишмалари пластик ва керамик массалар ва бошқа).  

Ўрганилганлиги. Тиш протезлари учун материаллар қуйидаги 

талабаларни қондириш лозим: Зарарсиз бўлиши, оғиз бўшлигида кимёвий 

инертли, кучли таьсирларга, тиш қаторлари жипслашганда етарлича 

мустахкамликка эга бўлиш, яьни технологик ҳусусиятларга эга бўлиш, масалан, 

қолипланган, қуйиш, кавшарлаш, шаклга солишда, ранг бўйича тўқималарни 

аналогик ўрнини босиш ва уни ўзгартирмаслик. Барча асосий материаллар ҳеч 

қандай таьм ва ҳидга эга бўлмаслиги лозим. Материалнинг зарарсизлиги 

компонентларнинг сифатли таркиби билан таьминланади, уларнинг эркин 

ҳолатдаги каби зарарсиз таьсири шунингдек оғиз бўшлиғига тушувчи бошқа 

моддалар билан ҳам боғлиқ бўлиши керак.  

Асосий қисм. Оғиз бўшлиғи шароитларида протезлар ейилади, энг 

муҳими унинг интенсивлиги ва ҳажми металлнинг қаттиқлигидан. 

Стоматологияда материалларнинг қаттиқлиги одатда тишлар қаттиқ 

тўқимасининг ўзи-эмаль билан таққосланади. Бу кўрсаткич асосан 

материалнинг ейилишга чидамлилигини аниқлайди. Шундай қилиб, агар тиш 

зарарланмаган эмаль қопламаси билан чайнов юзасида чиннидан тайёрланган 

тиш антогонист билан контакт қилса, у ҳолда ейилиш табиий тишдаги каби 

кузатилади, негаки чиннинг қаттиқлиги тиш эмалига (эмаль- 300 кг/см2, чинни 

эса-600кг/см2) икки марта катта. Зангламайдиган пўлат, олтин қотишмаси, 

пластмассадан тайёрланган, табиий тишларга қарама-қарши бўлган суньий 

тишларнинг ўзи ейилади, негаки уларнинг қаттиқлиги тиш эмали қаттиқлигидан 

камроқ. Агар тишда дентин очилиб қолса, унинг қаттиқлиги эмалга қараганда 5 

марта кам, бу ҳолда у санаб ўтилган материаллар билан контактда айниқса, 

юмшоқ материал интенсив ёйилади, пластмасса бундан мустафо.  

Хулоса. Материалларнинг шундай ҳусусиятлари, ҳусусан 

болғаланувчанлик, оқувчанлик, қуйиш вақтида киришиш, ишлов беришнинг 

қулайлиги кабилар катта аҳамиятга эга. Бир қанча ҳолатларда материаллар зарур 

рангларга эга бшлиши лозим: яьни, сўзлашганда, жилмайганда кўринадиган тиш 

протезлари соҳалари, оғиз бўшлиғи тўқималари рангига яқин бўлган 

материалдан тайёрланиши керак. Суньий тишларни ясаш учун, кўрсаткичлари 

ёруғлик синдирувчи ва акс эттирувчи бўлган тишнинг ўз эмалига яқин 

материалдан фойдаланиш мақсадга мувофиқ бўлади. Протезлардан фойдаланиш 

жараёнида суньий тишлар ранги ўзгармаслиги керак. Ёрдамчи материаллар 

жуда кўп сонли ва турли кимёвий моддалар гуруҳига киради. Уларга 

қўйиладиган талаб, таркиб ва протезларни тайёрлашда аниқ технологик босқич 

максади билан аниқланади. Ёрдамчи материал имкон борича тиш техниги ва 

беморлар учун зарарсиз бўлиши керак. 

